
Nr._W 18/Prot 

0 
Tirane, me O6±_.2022

VENDIM 

Nr.  oti  , date 06  . .2022 

PER 

URDHERIMIN E AUTORITETIT PUBLIK 

NE mbeshtetje te nenit 23 te Kushtetutes se Republikes se Shqiperise, pikes 3 dhe 5 te 
nenit 24, te Ligjit nr. 119/2014 "Per te drejten e informimit", shkronjes a) te nenit 31/1 te 
Ligjit nr. 9887 date 10.03.2008 "Per mbrojtjen e te dhenave personale" i ndryshuar, 

KONSTATOVA SE: 

Ankuesi, z. Roden Hoxha, ka depozituar prane Zyres se Komisionerit per te Drejten e 
Informimit dhe Mbrojtjen e te Dhenave Personale (ne vijim "Komisioneri") Formularin 
e Ankeses nr. 1018 Prot., date 19.05.2022, me objekt "Ankim ndaj refuzimit per dhenie 
informacioni dhe kopje te dokumenteve zyrtare", kunder Autoritetit Publik "Operatori i 
Sistemit te Transmetimit" (ne vijim "Autoriteti Publik"). 

Ankuesi, ne cilesine e kerkuesit, nepermjet kerkeses date 06.05.2022, ka kerkuar t'i vihet 
ne dispozicion informacioni/dokumentacioni, si me poshte: 

Ne baze te Nenit 7 (Kategorite e informacionit qe behet publik pa kerkese) pika "e" e ne 
vijim, kerkoj te me vihet ne dispozicion nje kopje e regjistrave te realizimeve te 
prokurimeve publike nga autoriteti Operatori i Sistemit te Transmetimit per vitet 2017, 
2018, 2019, 2020 dhe 2021. 
Ne informacion, sipas dhe parashikimeve të light kerkoj qe te perfshihet: 

i) lista e kontratave te lidhura; 
ii) shuma e kontraktuar; 
iii) palet kontraktuese dhe pershkrimin e sherbimeve apo mallrave ,te 

kontraktuara; 
iv) informacionin per zbatimin dhe monitorimin e kontratave, si dhe udhezues e 

politika te ndryshme; 

Autoriteti Publik, me e-mail-in date 19.05.2022 ka kthyer pergjigje ankuesit duke cituar 

se: "... Te dhenat e kerkuara Jane te publikuara dhe pasqyruara ne rubrikat perkatese 

prane Agjencise se Prokurimit Publik. Operatori i Sistemit te Transetimit sha.a, ka lidhur 

gjithmone kontrata ne perputhje me parashikimet e legjislacionit te prokurimit publik ne 

fuqi. Per kete arsye, te dhenat ne lidhje me kontratat mund te merren lehtesisht ne adresen 

www . app. gov.al." 

Ankuesi, pas pergjigjes se sipercituar, pretendon se nuk i eshte vend ne dispozicion 

dokumentacioni i kerkuar sipas objektit te kerkeses per informacion. Ndodhur ne keto 

kushte, ankuesi i eshte drejtuar Zyres se Komisionerit me ankese, duke i kerkuar 

ushtrimin e kompetencave qe i njeh ligji per rastet e refuzimit te dhenies se informacionit 

si dhe urdherimin e dhenies se dokumentacionit nga autoriteti publik. 

Komisioneri, pas shqyrtimit paraprak te ankeses, bazes ligjore dhe rrethanave te faktit te 

paraqitura ne te, vleresoi se ankesa eshte ne perputhje me percaktimet e nenit 24 te ligjit 

nr.119/2014, "Per te drejten e informimit" (ne vijim "LDI") dhe ankuesja legjitimohet në 

kerkimin e saj. 

Ne ndjekje te procedures per shqyrtimin administrativ te ceshtjes, ne perputhje me nenin 

10 te ligjit nr. 44/2015 "Kodi i Procedurave Administrative i Republikes se Shqiperise", 

i cili parashikon: "Organi publik siguron qe te gjitha palet dhe persona re yere te 
perfshire ne procedure te jene ne gjendje te ndjekin dhe të mbrojne te drejtat dhe interesat 

e tyre ligjore ne menyre sa me efektive dhe te lehte te fete e mundur", Zyra e Komisionerit, 

me shkresen nr. 1018/1 prot., date 24.05.2022 ka kerkuar nga Autoriteti Publik qendrimin 

lidhur me pretendimin e ngritur nga ankuesi, si dhe rivleresimin e dhenies se 

dokumentacionit te kerkuar. 

Autoriteti Publik me shkresen nr. 3261/1 Prot., date 01.06.2022, regjistruar prune Zyres 

se Komisionerit me nr. 1018/3 Prot., date 03.06.2022, ka kthyer pergjigje duke bere me 

dije se: "Qendrimi i Operatorit te Sistemit te Transmetimit ne lidhje me objektin e 

kerkeses per informacion mbetet i pandryshuar, lë dhenat e kerkuara Jane te publikuara 

ne rubrikat perkatese prane Agjencise se Prokurimit Publik ne adresen wivw. app.gov.al". 

Ne vijim, me emailin e dates 0106.2022, regjistruar prane Zyres se Komisionerit me 

nr.1018/2 Prot., date 03.06.2022, ankuesi ka vijuar ankimin duke kerkuar venien ne 

dispozicion te informacionit te kerkuar. 

Me qellim marrjen e nje vendimi te drejte dhe objektiv, ne zbatim te nenit 24/3 te LDI, 

ne te cilin parashikohet se:" ...me marrjen e ankeses, Komisioneri per te Drejten e 

InfOrmimit dhe Mbrojtjen e te Dhenave Personale ... kur e sheh te nevojshme, zhvillon nje 

seance degjimore publike me pjesemarrjen e paleve", bazuar dhe ne nenin 87 te ligjit nr. 

44/2015 "Kodi i Procedurave Administrative i Republikes se Shqiperise", Komisioneri 

me shkresen nr. 1018/4 Prot., date 07.06.2022 ftoi palet ne nje seance degjimore, e cila u 

zhvillua me date 21.06.2022 me prezencen e ankuesit dhe perfaqesueseve te Autoritetit 

Publik, znj. Felisja Zagani, koordinatore per te drejten e informimit dhe z. NapoIon Troci, 
me detyre Specialist i Drejtorise se Prokurimeve ne OST sh.a. 

Gjate seances degjimore, ankuesi rikonfirmoi qendrimin e reflektuar ne ankese. 
Nderkohe, perfaqesuesit e Autoritetit Publik kerkuan kohe per rivleresimin e dhenies se 
dokumentacionit te kerkuar brenda dates 28.06.2022, kerkese e cila u pranua nga Zyra e 
Komisionerit dhe ankuesi. 

Brenda afatit te kerkuar nga perfaqesuesit e Autoritetit Publik, si dhe den i ne daten e ketij 
vendimi, Autoriteti Publik nuk pati asnje reagim mbi qendrimin perfundimtar ne lidhje 
me venien ose jo ne dispozicion te informacionit/dokumentacionit te kerkuar. 

Pas konsultimit te legjislacionit perkates, parashtrimeve te paraqitura nga Autoriteti 
Publik dhe dokumentacionit te administruar, Komisioneri vlereson se, qendrimi i mbajtur 
nga Autoriteti Publik, nuk eshte ne perputhje me dispozitat dhe parimet e LDI. 

Nga shqyrtimi i ceshtjes konstatohet se objekti i kerkeses ka te beje me regjistrat e 
realizimeve te prokurimeve publike nga Autoriteti Publik, i cili i nenshtrohet gjithashtu 
dispozitave te Ligjit nr. 9643, date 20.11.2006 "Per prokurimin publik", i ndryshuar (ligji 
i zbatueshem ne ate periudhe), si dhe ligjit nr.162/2020 "Per prokurimin publik". 

NE lidhje me pretendimin e ngritur nga Autoriteti Publik se informacioni i kerkuar gjendet 
lehtesisht ne fagen zyrtare te Agjencise se Prokurimit Publik, konkretisht 
www.app.gov.al, Komisioneri vlereson se ky pretendim nuk qendron. Ne pergjigjen e 
dhene, konstatohet se Autoriteti Publik ka referuar faqen zyrtare te institucionit, ku 
pretendon se Eshte publikuar informacioni dhe jo adresen e sakte te tij, ne menyre te tine 
qe informacioni te gjendet lehtesisht nga kerkuesi. 

Ky qendrim i Autoritetit Publik vjen ne kundershtim me parashikimet e pikes 2 te nenit 
16 te LDI, ne te cilen parashikohet se: "Kur informacioni kerkohet ne format elektronik 
dhe ai gjendet ne internet, autoriteti publik i tregon menjehere kerkuesit adresen e sakte 

faqes se ku mund të gjendet informacioni...". Per rrjedhoje, Komisioneri vlereson se, 
Autoriteti Publik per vendosjen ne dispozicion te informacionit te kerkuar, duhet t'i 
tregoje ankuesit adresen e sakte ne faqen zyrtare te Agjencise se Prokurimit Publik, ne te 
cilen gjendet informacioni i kerkuar. 

NE shkronjen "a" te pikes 1 te nenit 2 te LDI parashikohet se: "Autoritet publik" eshte cdo 
organ administrativ i parashikuar ne legjislacionin ne fuqi per procedurat 
administrative, organet ligjvenese, gjyqesore dhe ato t prokurorise se cdo niveli, organet 
e njesive te qeverisjes vendore te cdo niveli, organet shteterore dhe entet publike, te 
krijuara me Kushtetute ose me ligj". 

Ne kuptim te ketij parashikimi, Operatori i Sistemit te Transmetimit eshte Autoritet 
Publik dhe subjekt i LDI, per rrjedhoje detyrohet per zbatimin e tij, duke garantuar njohjen 
e publikut me informacion ne kuader te transparences. 

Per te mundesuar realizimin e objektit dhe qellimit te tij, LDI, ne piken 1 te nenit 1 
percakton se: "1. Ky ligj rregullon te drejten e njohjes me informacionin qe prodhohet 
ose mbahet nga autoritetet publike. Ne kete kuptim, cdo autoritet pavaresisht nese eshte 
ne cilesine e "prodhuesit" apo "mbajtesit" te informacionit, detyrohet ne kuptim te ketij 
ligji te garantoje njohj en e publikut me informacion, ne kuader te ushtrimit te te drejtave 
dhe lirive te individit ne praktike, si dhe te formimit te pikepamjeve per gjendjen e shtetit 
dhe te shoqerise. 

Gjithashtu, pika 1 dhe 2 e nenit 21 te Ligjit nr. 162/2020 "Per Prokurimin Publik", 
percakton se: "1. Autoriteti ose enti kontraktor eshte pergjegjes per prokurimin ne 
perputhje me dispozitat e ketij ligji dhe te akteve nenligjore te nxjerra ne zbatim te tij, 
duke garantuar respektimin e parimeve te trajtimit te barabarte, transparences, 
konkurrences dhe mosdiskriminimit, te parashikuara ne kete lig j. Ne kuptim te kesaj pike, 
autoriteti ose enti kontraktor ka detyrimin te mireplanifikoje ne cilesi dhe ne kohe fondet 
publike e nevojat e tij dhe te prokuroje e te zbatoje kontraten ne perputhje me 
legjislacionin ne fuqi. 2. Autoriteti ose enti kontraktor administron te gjithe 
dokumentacionin per proceduren e prokurimit, duke filluar nga planifikimi den i te zbatimi 
i kontrates, me qellim kontrollin e zbatimit te 

Per sa me siper, fryma e pergjithshme e legjislacionit per prokurimit publik eshte te 
siguroje integritet, besim në publik dhe transparence ne procedurat e prokurimit publik, 
nga ana e Autoriteteve Publike, duke bere publik sa me teper informacion qe lidhet me 
keto procedura dhe jo duke e kufizuar ate. 

I\Te lidhje me dokumentacionin e kerkuar, theksojme se, bazuar ne germen e), pika 1, te 

nenit 7 te LDI dhe Urdhrit nr.187 date 18.12.2020 "Per miratimin e Programit te 
Transparences te Rishikuar" i ndryshuar, te Komisionerit, nje pjese e informacionit te 

kerkuar perfshihet ne kategorine e informacionit, qe vendoset ne dispozicion te publikut 

pa kerkese. 

Konkretisht, dispozita e sipercituar percakton se: "Ne perputhje me programin e 

trasparences Se miratur per cdo autoritet publik, keto te fundit pergatitin paraprakisht, 

ne formate lehtesisht te kuptueshme dhe te aksesueshme, si dhe vend ne dispozicion te 
publikut ne faqen e tyre të internetit.... e) informacion per procedurat e prokurimit apo 
procedurat konkurruese te koncesionit/ partneritetit publik privat, perkatesisht, sipas 

parashikimeve te nr. 9643, date 20.12.2006, "Per prokurimin publik", dhe te light 
nr. 125/2013, "Per koncesionet dhe partneritetin publik privat", qe kryhen per llogari te 
autoritetit publik privat, duke perfshire: 

i. listen e kontratave te lidhura; 
shumen e kontraktuar; 
palet kontraktuese dhe pershkrimin e sherbimeve apo ma//rave te kontraktuara; 

iv. informacionin per zbatimin dhe monitorimin e kontratave, si dhe udhezues e 
politika te ndryshme. 

Adresa: Rr. - Abdi Toptani", Nd. 5 Tirane. Telefon 00355 42237200 WIN idp. al nfridp



Per sa me siper, Autoriteti Publik ne perputhje me dispoziten e sipercituar duhet te kishte 

trajtuar kerkesen per informacion, ne kushtet kur nje pjese e informacionit te kerkuar 
rezulton se duhet te jete publike ne menyre proaktive ne programin e tij institucional te 

transparences. 

Ne keto rrethana, Komisioneri vlereson se, informacioni/dokumentacioni i kerkuar 

permbush kerkesat e pikes 2, te nenit 2, te LDI, sipas te cues: "Informacion publik" 

konsiderohet cdo e dhene e regjistruar ne cfaredo lloj forme dhe formati, gjate ushtrimit 

re funksionit publik pavaresisht nese eshte perpiluar ose jo nga Autoriteti Publik". 

Rrjedhimisht, ekzistenca e informacionit/dokumentacionit te mesiperm pavaresisht nese 
ai Eshte i prodhuar apo administrohet nga Autoriteti Publik, ngarkon me pergjegjesi late 
te fundit, per venien në dispozicion te informacionit te kerkuar duke mbajtur ne 
konsiderate parashikimin sipas pikes 6 te nenit 17 te Ligjit nr. 119/2014 "Per te drejten e 
informimit", ku percaktohet se: "Nese kufizimi prek vetem nje pjese te informacionit të 

kerkuar, pjesa tjeter nuk i refuzohet kerkuesit. Autoriteti Publik tregon qarte pjeset e 
dokumentacionit perkates qe jane refuzuar, si dhe ne baze të cues pike te ken,' neni eshte 
bere ky refuzim". 

Si perfundim, Komisioneri thekson se, LDI ka per gellim te nxise perforcimin e 
integritetit, te transparences e te pergjegjshmerise se Autoriteteve Publike dhe cdo 
subjekti tjeter jo shteteror, ge ushtron funksione publike. 
NE kete kontekst, ne lidhje me te njejten objekt kerkese per informacion, Zyra e 
Komisionerit ka krijuar nje praktike te konsoliduar permes vendimmarrjeve per raste te 
ngjashrne, te cilat jand te publikuara ne fagen zyrtare te Zyres se Komisionerit. 

Per sa me siper, bazuar ne piken 3, te nenit 3 te LDI, "cdo person ka te drejte te njihet 
me informacionin publik, nepermjet dokumentit origjinal ose duke marre nje kopje 
ne formen ose formatin qe mundeson akses te plote ne permbajtjen e dokumentacionit". 

Bazuar ne nenin 15 te po ketij ligji, "autoriteti publik trajton kerkesen per informim 
brenda 10 diteve pune nga data e dorezimit te saj". Nderkohe ne piken 1, te nenit 18 
parashikohet se mosrespektimi i dispozitave te ketij ligji, passjell pergjegjesi 
administrative. NE piken 2, te nenit 18 parashikohet se veprimet dhe mosveprimet, ne 
perputhje me kete ligj dhe per aq sa nuk perbejne veper penale konsiderohenkundervajtje 
administrative dhe denohen me globe personat pergjegjes. 

E drejta per informim Eshte nje prej te drejtave themelore te njeriut, e parashikuar ne 
nenin 23 te Kushtetutes se Republikes se Shqiperise. Kjo e drejte duhet pare e lidhur 
ngushte me parimin e transparences dhe llogaridhenies, si nje shtylle tjeter themelore e 
shtetit te se drejtes. Funksionimi i tyre do te ishte ne interesin e te dy paleve. 

PER KETO ARSYE 

Bazuar ne shkronjat b) dhe g) te pikes 5 te nenit 24, nenit 25 te Ligjit nr. 119/2014 "Per te 

drejten e informimit", shkronjen a) te pikes 1 te nenit 18 te Ligjit nr. 49/2012 
"Per organizimin dhe funksionimin e gjykatave administrative dhe gjykimin e 
mosmarreveshjeve administrative" i ndryshuar, 

VENDOSA: 

1. Pranimin e ankeses nr. 1018 Prot., date 19.05.2022, te z. Roden Hoxha, kunder 
Autoritetit Publik "Operatori i Sistemit te Transmetimit", me objekt "Ankim ndaj 
refuzimit per dhenie informacioni dhe kopje te dokumenteve zyrtare". 

2. Urdherimin e Autoritetit Publik, per venien ne dispozicion te dokumentacionit sipas 
kerkeses per informacion date 06.05.2022, konkretisht: ("Are baze te Nenit 7 

(Kategorite e informacionit qe behet publik pa kerkese) pika "e" e ne vijim, kerkoj te 
me vihet ne dispozicion nje kopje e regjistrave te realizimeve te prokurimeve publike 

nga autoriteti Operatori i Sistemit te Transmetimit per vitet 2017, 2018, 2019, 2020 

dhe 2021. Ne informacion, sipas dhe parashikimeve te light kerkoj qe te perfshihet; 

v) lista e kontratave te lidhura; 

vi) shuma e kontraktuar; 

vii) palet kontraktuese dhe pershkrimin e sherbimeve apo mallrave te 
kontraktuara; 

viii) informacionin per zbatimin dhe monitorimin e kontratave, si dhe udhezues e 

politika te ndryshme"), brenda dates  1,2  .  "4-  .2022. 

3. Kunder ketij vendimi palet kane te drejten e ankimit ne Gjykaten Administrative 

Tirane, brenda 45 diteve nga mania dijeni, sipas nenit 25 te ligjit nr. 119/2014 

"Per te drejten e informimit". 

4. Ky vendim u shpall sot ne date 1-  .2022. 

KOMISIONERI 

